
				এই পাতাটির মুদ্রণ সংশোধন করা প্রয়োজন। 
তারা আর ফুল। ዓ(ሱ
মাত্র দূরে থাকিয়া, প্ৰতি মিনিটে ১,৮০০ মাইলের হিসাবে, সূৰ্য্যকে ৮৮ দিনে একবার প্রদক্ষিণ করে । সুতরাং ঐ ৮৮ দিনেই উহার , সংবৎসর পূর্ণ হয়। যাহার গতির পরিমাণ প্ৰতি মিনিটে ১,৮০০ মাইল, সে ৮৮ দিনে কত কোটি মাইল প্ৰদক্ষিণ করে, তাহা অঙ্কপাত করিয়া দেখ। বুধের ব্যাস ৩,১৪০ মাইল এবং উহার 'আয়তন পৃথিবীর তৃতীয়াংশের সমান। বুধের দিনমান পৃথিবীর দিনমান অপেক্ষা একটুকু বড় ; এবং সূৰ্য্যকে পৃথিবী হইতে যত বড় দেখায়, বৃধ গ্রন্স হইতে সাধারণতঃ তাহার সাত গুণ বড় দেখা যায়। সূৰ্য্যের আলোক্ল এবং উত্তাপও সেখানে সাত গুণ বেশী । ইহার এই অর্থ যে, যাহারা বুধগ্রহের অধিবাসী, তাহাদিগের নিকট পৃথিবী সকল সময়েই প্রায় তিমিরাবৃত ও তুষার-শীতল । পৃথিবীস্থ দ্রষ্ট বর্গের চক্ষে বুধ ও একটি তারা। কেন না, সূৰ্যা যখন অস্ত যায়, তখন উহা ও তারার মত আলোক দান করে { কিন্তু বুধ প্ৰভৃতি কোন গ্রহই আপনাতে আপনি আলোকময় নহে । আলোক ও উত্তাপের প্রস্রবণ সৌর-জগতে একমাত্র সূৰ্য্য। ইহাও সূৰ্য্যের সহিত গ্ৰহানিচয়ের প্রকৃতিগত পার্থক্যের অন্যতম কারণ। তবে, চন্দ্ৰ যেমন সূৰ্য্যের আলোকে আলোকিন্ত হইয়া জীবের হৃদয় রঞ্জন করে, বুধ প্ৰভৃতি গ্ৰহচয়ও, গ্ৰহান্তরবত্তী দর্শকদিগের নিকট, ঠিক একটি প্রস্ফুট তারাফুলের ন্যায়, ষার পর নাই মনোহর দৃষ্ট হইয়া থাকে {

	        এই পাতাটি অন্য কোনো ভাষায় উপলব্ধ নয়।

